
Daim Ntawv Qhia Txog Qhov Tseeb ntawm Kev Noj 
Qab Haus Huv rau Sawv Daws 
Kab Mob Pob Xoo Liab (Qhua Taum)  
 
Kuv yuav tau paub txog hom kab mob pob xoo liab yog dabtsi? 
Kab Mob Pob Xoo Liab yog ib hom kab mob phem heev, sib kis tau yoojyim thiab 
qee zaus tus kab mob tuag vim tus kab mob pob xoo liab sib kis noj thiab pom ua 
npaws thiab pom ua pob xoo liab vog rau ntawm daim tawv nqaij. Nyob rau xyoo 
1980, tus kab mob no raug tshem tawm mus lawm, vim muaj cov tshuaj txhaj tiv 
thaiv mus thoob ntiaj teb txhua qhov txhia chaw. Tseem licas losxij, tomqab 
ntawd los txog rau lub Cuaj Hli thiab Kaum Hli Xyoo 2001,Tsoomfwv Meskas tau 
npaj kev tiv thaiv qhov mob phem los ntawm tus kab mob pob xoo liab. Qhov kev 
mob siab sib zog ua tawm los no ua rau: 1) Thoob ntiaj teb muaj kev npaj tiv 
thaiv thiab kho tus kab mob pob xoo liab tau zoo thiab txhaj tshuaj tiv thaiv rau 
tibneeg tau sai kom tus kab mob pob xoo liab tsis txhob kis mus rau lwm qhov 
chaw tau sai. Qhov kev npaj nqis tes ua no yog qhia kev paub rau neeg los saib 
xyuas tus kab mob pob xoo liab thaum muaj xwm txheej kub ntxhov ceev thiab 
tsim kom muaj cov neeg paub txhaj tshuaj tiv thaiv. 2) Tsim ua kom muaj cov 
tshuaj txhaj tiv thaiv tus kab mob pob xoo liab txaus rau txhua tus neeg, thaum 
muaj xwm txheej kub ntxhov ceev lawv xav tau thaum twg los muaj.  
 
Tus qauv mob pob xoo liab zoo licas? 
Tus qauv mob pob xoo liab thaum xub thawj ces yog ua npaws kub heev, mob 
tob haus thiab ibce thiab qee tsam xav nthuav. Pob xoo liab yuav ua pob ntau 
thiab o loj zuj zus thiab sawv hlwv rau ntawm daim tawv txheej sab nrauv, ua 
kiav txhab thiab nqig zuj zus tomqab tau peb lub his piam (asthiv) thiab pom ua 
tej lub qhov khoob ntxim txaus ntshais kawg. 
 
Kab mob pob xoo liab puas ua rau tuag tau? 
Cov neeg mob pob xoo liab feem ntau yeej kho tau, tabsis muaj txog 30 feem 
pua ua rau tuag tau. Muaj coob leej ntau tus neeg mob tawm ntawm lub qhov 
tuag los ntawm tus kab mob pob xoo liab, uas rau nws muaj tsheej lub qhov nqaij 
zawj tshwm sim raws thoob ibce, tshwj xeeb tshaj mas nyob raws lub ntsej muag 
thiab muaj qee tus cia li dig muag.  
 
Puas muaj tshuaj kho tus kab mob pob xoo liab? 
Kab mob pob xoo liab muaj rab peev xwm tiv thaiv tau uas yog txhaj tshuaj tiv 
thaiv tus kab mob pob xoo liab. Tseem tsis tau lees paub tias muaj tshuaj kho tus 
kab mob pob xoo liab tau, tabsis raws li kev tshawb fawb tshuaj ntsuam xyuas 
hom tshuaj tua kab mob tseem niaj hnub tshawb nrhiav. Kev siv tshuaj kho cov 
neeg mob pob xoo liab los kuj ntxim thiab (xws li: qhov mob raws leeg ntshav 
losyog hlab ntsha, cov tshuaj yuav tswj kom tsis txhob ua npaws lossis tswj kom 

tsis txhob mob) thiab muaj cov tshuaj tua cov kab mob uas kis los lwm thib ob 
thiab.   
 
Kab mob pob xoo liab yuav sib kis tau licas? 
Kev sib kis tus kab mob pob xoo liab ntawm ib tug neeg mus rau ib tug neeg yog 
kis los ntawm kev sib chwv ncaij nraim thiab sib khawm sib chwv uake. Kab mob 
pob xoo liab kuj muaj rab peev xwm sib kis nraj nraim los ntawm kev mus chwv 
cov dej ntawm lub cev ntawm tus neeg mob lossis mus chwv tej khoom hnav 
khaub ncaws, ris tsho lossis txaj pw ntawm tus neeg mob. Hos kev sib kis lwm 
yam yeej tsis tshua pom muaj. Tsawg zaus thiaj pom muaj sib kis los ntawm tus 
kab mob vais-luv uas los nrog huab cua ntawm cov tsev nyob sib ze, hauv tsheb 
npav thiab tsheb nqaj hlau. Hos kev sib kis tus kab mob pob xoo liab los ntawm 
kab tom lossis tsiaj tom tseem tsis tau paub.  
 
Lub caij twg tus kab mob pob xoo liab thiaj kis tau yoojyim? 
Qee zaus tus kab mob pob xoo liab kis rau tus neeg tau yoojyim thaum nws ua 
npaws xub thawj (thaum tus qauv mob xub xub pib mob). Tabsis cov neeg feem 
ntau kis tus kab mob los ntawm qhov xub pib khaus ua pob xoo liab. Tus neeg 
uas twb kis mob lawm nws yuav kis tus kab mob mus rau lwm tus neeg ntxiv tau 
kom mus txog rau thaum lub qhov kiav txhab pob xoo liab zoo. 
 
Cov neeg uas lawv twb kis tus kab mob pob xoo liab yav dhau los thiab 
nws twb zoo lawm, lawv lub cev puas muaj rab peev xwm tiv thaiv kom kab 
mob nkag tsis tau? 
Tau, yog lawv twb kis tus kab mob pob xoo liab los uantej thiab nws twb zoo 
lawm, lawv lub cev yuav tiv thaiv kom kab mob nkag tsis tau.  
 
Yuav zoo licas yog yav dhau los kuv twb chwv tus kab mob pob xoo liab 
lawm, tabsi nws tsis kis rau kuv? Kuv lub cev puas tiv thaiv kom tus kab 
mob nkag tsis tau? 
Tseem tias koj tau chwv tus kab mob pob xoo liab lawm los kuj tsis yog tias koj 
yuav tsum kis tus kab mob ntawd.  Qhov tiv thaiv kom tus kab mob nkag tsis tau 
rau hauv lub cev ces yog los ntawm kub kab mob uas ib txwm muaj nyob hauv 
lub cev (ua rau pob xoo liab tsis huam loj) thiab yog vim cov tshuaj txhaj tiv thaiv 
tus kab mob tau zoo, tseem tias cov tshuaj txhaj tiv thaiv tus kab mob tsis pab tiv 
thaiv mus tau ntev losxij.  
 
Tshuaj txhaj tiv thaiv tus kab mob pob xoo liab yuav kav ntev npaum licas? 
Yav dhau los pom tau tias thawj thawj koob tshuaj txhaj tiv thaiv yuav tiv thaiv tus 
kab mob pob xoo liab tau 3 mus txog rau 5 xyoos. Tomqab ntawd cov tshuaj 
yuav tiv thaiv tau tsawg zuj zus, yog tus neeg ntawd rov qab txhaj tshuaj tiv thaiv 
ntxiv ces yuav kav mus ntev li qub.  

Yog tias ib tug neeg twg tau chwv tus kab mob pob xoo liab lawm, puas 
yuav lig rau nws mus txhaj tshuaj tiv thaiv? 
Tsis lig, tseem tias twb chwv tus kab mob tau 3 hnub lawm los, cov tshuaj txhaj 
tiv thaiv tseem ua haujlwm tiv thaiv tau zoo lossis tiv thaiv tus kab mob kom tsis 
txhob mob loj heev rau nws. Hos yog twb dhau 4-7 hnub lawm mam txhaj tshuaj 
tiv thaiv los kuj tseem tiv thaiv tus kab mob tau mentsis lossis tej zaum tus kab 
mob yuav huam loj heev lawm. 
 
Yog tias ib tug neeg twg tau chwv tus kab mob pob xoo liab lawm thiab twb 
tau txhaj tshuaj tiv thaiv li ntawm thaj tsam 3 hnub lawm, cov tshuaj no 
puas yuav muaj rab peev xwm pab tua kom yeej tus kab mob ntawd tau, 
uas tej zaum tus kab mob ntawd yuav rov qab huam tuaj, vim tias cov 
tshuaj yuav siv sijhawm 2-3 asthiv thiaj mam muaj rab peev xwm tiv thaiv 
kab mob tau? 
Tus kab mob pob xoo liab yuav siv sijhawm npaj kis mob ntev thaj tsam 12 hnub.  
Hos cov ntshav hauv lub cev yuav siv sijhawm li ib asthiv (ib lis piam) los tsim 
cov tshuaj tiv thaiv. Yog li no cov tshuaj txhaj tiv thaiv yuav tiv thaiv tus kab mob 
tau uantej nws yuav tshwm sim tus mob tuaj. Thaum tseem tshawb nrhiav txoj 
hau kev pab tshem tawm tus kab mob no, cov neeg soj ntsuam ntau leej pom 
tias, kev txhaj tshuaj tiv thaiv kab mob tomqab li ntawm 3 lossis 4 hnub, nws 
muaj rab peev xwm rho tus kab mob pob xoo liab tawm tau lossis ua rau tsis 
mob loj, tseem licas losxij kev tsim qhov tiv thaiv kab mob los ntawm lub cev 
yuav tsum muaj.  
 
Koj muaj rab peev xwm nrhiav cov ntaub ntawv qhia txog cov kab mob no 
qhov twg ntxiv tau?  

 Qhov Chaw Lis Haujlwm Txog Kev Noj Qab Haus Huv Ib Cheeb Tsam 
Nyob Ze ntawm Koj 

 Tus xovtooj ntawm Qhov Chaw Lis Haujlwm Saib Xyuas Kev Noj Qab 
Haus Huv thiab Saib Xyuas Huab Cua Ib Puag Ncig, Kev Pab Cuam txog 
Kab Mob Tuag Aws Hauv Kansas yog (877) 427-7317 
http://www.cdc.gov/health/default.htm 
 


